КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
“Удждон мынтӧмысь уджйӧз бырӧдӧм серти да сьӧмкудтӧм канму фондъясӧ мынтысьӧмъяс серти республиканскӧй ведомствокостса комиссия йылысь” Коми Республикаса Веськӧдлан котырлӧн 2004 во ӧшым тӧлысь 29 лунся 268 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

Пыртны “Удждон мынтӧмысь уджйӧз бырӧдӧм серти да сьӧмкудтӧм канму фондъясӧ мынтысьӧмъяс серти республиканскӧй ведомствокостса комиссия йылысь” Коми Республикаса Веськӧдлан котырлӧн 2004 во ӧшым тӧлысь 29 лунся 268 №-а шуӧмӧ вежсьӧмъяс содтӧдын индӧм серти. 

Коми Республикаса Юралысьӧс 

Медводдза вежысь 







А.Чернов 

Сыктывкар 

2013 вося йирым тӧлысь 11 лун

402 № 

Коми Республикаса Веськӧдлан котырлӧн 

2013 во йирым тӧлысь 11 лунся 402 №-а шуӧм дорӧ 

СОДТӦД 

“Удждон мынтӧмысь уджйӧз бырӧдӧм серти да сьӧмкудтӧм канму фондъясӧ мынтысьӧмъяс серти республиканскӧй ведомствокостса комиссия йылысь” Коми Республикаса Веськӧдлан котырлӧн 2004 во ӧшым тӧлысь 29 лунся 268 №-а шуӧмӧ пыртӧм 
ВЕЖСЬӦМЪЯС 
“Удждон мынтӧмысь уджйӧз бырӧдӧм серти да сьӧмкудтӧм канму фондъясӧ мынтысьӧмъяс серти республиканскӧй ведомствокостса комиссия йылысь” Коми Республикаса Веськӧдлан котырлӧн 2004 во ӧшым тӧлысь 29 лунся 268 №-а шуӧмын:

1) водзкывсӧ гижны тадзи:

“Удждон мынтӧмысь уджйӧз бырӧдӧм, сьӧмкудтӧм канму фондъясӧ мынтысьӧмъяс да Коми Республика мутасын меститчӧм предприятиеясын да став эмбур сикаса организацияясын удж йитӧдъяссӧ оланпасалӧм могъяс серти решитӧмын федеральнӧй олӧмӧ пӧртысь власьт органъяслӧн мутас органъяслысь, Коми Республикаса олӧмӧ пӧртысь власьт органъяслысь, сьӧмкудтӧм канму фондъяслысь, удж сетысьяслӧн ӧтувъяслысь да профсоюзъяслысь ладмӧдӧм уджсӧ нуӧдӧм могысь Коми Республикаса Веськӧдлан котыр шуис:”.

2) Удждон мынтӧмысь уджйӧз бырӧдӧм серти да сьӧмкудтӧм канму фондъясӧ мынтысьӧмъяс серти республиканскӧй ведомствокостса комиссияӧ пырысьяс лыдын, мый вынсьӧдӧма  шуӧмӧн (1 №-а содтӧд), (водзӧ – Комиссия):

пыртны Комиссияӧ пырысьяс лыдӧ Е.А. Ершовӧс – Коми Республикаын пытшкӧс делӧяс министерстволӧн экономическӧй видзчысянлун да коррупциялы паныд уджӧн веськӧдланінса начальникӧс (сёрнитчӧмӧн), С.Н. Лукьяненкоӧс - Россия Федерацияса следственнӧй комитетлӧн Коми Республикаын следственнӧй веськӧдланінлӧн процессуальнӧй видзӧдан юкӧнса юрнуӧдысьӧс (сёрнитчӧмӧн), А.И. Машановӧс - Россияса миграция федеральнӧй службалӧн Коми Республикаын веськӧдланінса начальникӧс  вежысьӧс (сёрнитчӧмӧн);

3) Удждон мынтӧмысь уджйӧз бырӧдӧм серти да сьӧмкудтӧм канму фондъясӧ мынтысьӧмъяс серти республиканскӧй ведомствокостса комиссия йылысь положениеын, мый вынсьӧдӧма шуӧмӧн (2 №-а содтӧд):

а) 1 пункт гижны тадзи:

“1. Уждон мынтӧмысь уджйӧз бырӧдӧм серти да сьӧмкудтӧм канму фондъясӧ мынтысьӧмъяс серти республиканскӧй ведомствокостса комиссия (водзӧ – Комиссия) артмӧдсьӧ удждон, сьӧмкудтӧм канму фондъясӧ мынтысьӧмъяс абу ас кадӧ мынтан,  удж йитӧдъяссӧ колана ногӧн оформиттӧг гражданалӧн уджӧн вӧдитчан помкаяс аддзӧм могысь, медым могмӧдны  Коми Республика мутасын меститчӧм предприятиеясын да став эмбур сикаса организацияясын удж йитӧдъяссӧ оланпасалӧм могъяс серти решитӧмын федеральнӧй олӧмӧ пӧртысь власьт органъяслӧн мутас органъяслысь, Коми Республикаса олӧмӧ пӧртысь власьт органъяслысь, сьӧмкудтӧм канму фондъяслысь, удж сетысьяслӧн ӧтувъяслысь да профсоюзъяслысь удж ладмӧдӧмсӧ.”.

б) 8 пунктын:

3 пунктулын “сьӧмкудтӧм фондъясӧ” кывъяс бӧрын содтыны “, удж йитӧдъяс оланпасалӧм” кывъяс;

4 пунктулын “предприятиеясын” кывъяс вежны “предприятиеясын да став эмбур сикаса организацияясын удж йитӧдъяссӧ оланпасалӧм” кывъясӧн;

в) 9 пунктын:

1 пунктулын “сійӧс бырӧдӧм серти примитӧм мераяс” кывъяс бӧрын содтыны “, а сідзжӧ удж йитӧдъяс колана ногӧн оформиттӧг гражданалӧн уджӧн вӧдитчыны лэдзысь организацияяс”  кывъяс;

5 пунктулын “сьӧмкудтӧм канму фондъясӧ” кывъяс бӧрын содтыны “, а сідзжӧ удж йитӧдъяс колана ногӧн оформиттӧг гражданалӧн уджӧн вӧдитчыны лэдзысь организацияяс”  кывъяс;

6 пунктулын “сьӧмкудтӧм канму фондъясӧ,” кывъяс бӧрын содтыны “удж йитӧдъяс оланпасалӧм,” кывъяс;

г) 10 пунктын:

2 пунктулын “индӧм уджйӧз бырӧдӧм” кывъяс бӧрын содтыны “, а сідзжӧ удж йитӧдъяс колана ногӧн оформиттӧг гражданалӧн уджӧн вӧдитчыны лэдзысь”  кывъяс;

3 пунктулын “сьӧмкудтӧм канму фондъясӧ,” кывъяс бӧрын содтыны “а сідзжӧ удж йитӧдъяс оланпасалӧм,” кывъяс.
Матвеева Л. - 3745 пас. 
